Laman Antaramuka Baru Aplikasi HRMIS

Sistem Maklumat Pengurusan Sumber Manusia (HRMIS) adalah satu aplikasi perdana
Kerajaan yang menyediakan proses pengurusan sumber manusia secara dalam talian
selaras dengan visi sumber manusia perkhidmatan awam dan matlamat Kerajaan
Elektronik. Untuk tujuan tersebut proses penambahbaikan terhadap aplikasi HRMIS
dilaksanakan secara berterusan supaya sentiasa relevan dalam pengurusan sumber

manusia sektor awam.

Dari segi penampilan antaramuka dan kaedah capaian proses dalam aplikasi,
penambahbaikan turut dilakukan untuk memudahkan pengguna HRMIS. Antara kriteria

laman antaramuka baru aplikasi HRMIS adalah seperti berikut:

i. Capaian ke laman aplikasi HRMIS dan menu-menu antaramuka HRMIS

menjadi lebih cepat;

ii.  Menyediakan kemudahan capaian terus ke menu-menu antaramuka yang

relevan dan fungsi-fungsi ikon maklumat dalam satu muka laman HRMIS;

iii.  Menyediakan menu laman layan diri HRMIS khas dan memberi kemudahan
kepada semua pemilik kompetensi (CO) untuk menyelenggara sendiri ikon-

ikon proses transaksi HRMIS mereka; dan

iv. Menyediakan ikon transaksi yang memberi akses terus kepada muka

transaksi proses HRMIS.



Laman antaramuka baru aplikasi HRMIS dapat memudahkan CO melakukan transaksi

pengurusan sumber manusia dan menerima faedah seperti berikut:

I Memudahkan pengguna mencapai menu yang kerap digunakan tanpa perlu

melalui perjalanan yang jauh;

il. Mengurangkan jumlah klik yang diperlukan untuk mencapai sesuatu menu,

dan secara langsung mengurangkan bebanan lalu lintas rangkaian;
iii. Pengguna tidak perlu menghafal kedudukan menu-menu dalam HRMIS; dan

\Y2 Meningkatkan ownership pengguna terhadap HRMIS.

Laman utama aplikasi memaparkan ciri antaramuka yang mudah dan kurang paparan
grafik di samping mengekalkan ruangan pengisian data kemasukan pengguna HRMIS
yang asal. Ruangan makluman memaparkan pengumuman/ makluman terus daripada
Superhrmis di Jabatan Perkhidmatan Awam untuk makluman semua agensi dan CO.

Rajah 1: Laman Utama Aplikasi HRMIS



Manakala menu dalaman aplikasi HRMIS telah dibahagikan pada empat (4) menu tab
utama untuk kemudahan paparan pengguna iaitu, Menu Utama, MyHRMIS

Pengumuman dan Peti Pesanan.

Secara default, apabila penjawat awam selaku CO login aplikasi HRMIS, CO akan terus
ke menu MyHRMIS sebagai laman layan diri. Menu MyHRMIS seperti di Rajah 2
mengandungi sembilan (9) ikon proses sumber manusia yang utama dan CO boleh
menyelenggara sendiri ikon-ikon pilihan sehingga 20 ikon. Perubahan ketara yang
bakal dilalui oleh CO ialah apabila CO klik ikon permohonan cuti, CO terus dibawa ke
muka transaksi proses sumber manusia permohonan cuti untuk tujuan permohonan

cuti.

Rajah 2 : Menu MyHRMIS

Para penguna juga dapat menggunakan empat (4) ikon left menu untuk tujuan
Selenggara MyHRMIS, Maklum Balas, Bantuan dan Soalan Lazim.



Menu Utama seperti di Rajah 3 ini masih mengekalkan cara lama untuk mengakses
muka transaksi aplikasi HRMIS berdasarkan peranan yang diberi kepada CO. CO juga
boleh mengakses ke muka transaksi proses sumber manusia bagi sesuatu submodul

tertentu melalui menu utama yang memaparkan senarai keseluruhan 13 modul HRMIS

Rajah 3: Menu Utama

Menu Pengumuman seperti di Rajah 4 membolehkan pengurus sumber manusia di
kementeriaan/agensi menguruskan pengumuman untuk perhatian dan tindakan
kakitangan agensi serta agensi-agensi di bawahnya. CO akan dapat melihat paparan
pengumuman yang disampaikan secara berkala oleh agensi melalui menu ini.



Rajah 4 : Menu Pengumuman

Menu Peti Pesanan seperti di Rajah 5 pula disediakan untuk kemudahan CO melihat
sebarang paparan seperti status permohonan, maklum balas dan tindakan lanjut yang

perlu dilaksanakan menerusi link yang telah disediakan dalam peti pesanan.

Rajah 5: Menu Peti Pesanan

